
QORTI TAL-APPELL KRIMINALI
Onor. Imhallef Dr. Neville Camilleri
B.A., M.A. (Fin. Serv.), LL.D., Dip. Trib. Eccles. Melit.

Appell Numru 360/2022/1

I1-Pulizija
VS.

Steven Kevin Fisher

[llum 22 ta’ Gunju 2023
I1-Qorti,

Rat l-imputazzjonijiet migjuba kontra l-appellant Steven Kevin
Fisher, detentur tal-Karta tal-Identita” bin-Numru 14120(A),
akkuzat quddiem il-Qorti tal-Magistrati (Malta) bhala Qorti ta’
Gudikatura Kriminali talli fis-6 ta’ Lulju 2018 ghal habta ta’
00.30hrs fi Triq il-Gilju, Zabbar:

1. bhala persuna volontarjament kiser il-pa¢i u l-bon ordni
b’ghajjat u storbju jew b’'mod iehor;

2. insulenta jew hedded lil Amanda Fisher jew jekk kien
provokat, ingurja b’'mod li hareg mil-limitu tal-provokazzjoni;

3. ikkaguna biza’ li ser juza vjolenza kontra Amanda Fisher jew
kontra l-proprjeta’” taghha jew kontra I-persuna jew il-
proprjeta’ ta” xi hadd mill-axxendenti jew dixxendenti ta’ 1-
imsemmija persuna, ahwa subien jew bniet jew xi persuna
msemmija fl-Artikolu 222(1) tal-Kapitolu 9 tal-Ligijiet ta’
Malta.

II-Qorti giet mitluba biex tipprovdi ghas-sigurta” tal-persuna ta’
Amanda Fisher jew sabiex jinzamm il bon-ordni pubbliku skont il-
provedimenti ta” Artikolu 383 tal-Kapitolu 9 tal-Ligijiet ta” Malta.

Rat is-sentenza tal-Qorti tal-Magistrati (Malta) bhala Qorti ta’
Gudikatura Kriminali tal-11 ta’ Lulju 2022, fejn il-Qorti, wara li rat
Artikoli 7, 8, 222(1)(a), 251B(1), 338(dd) u 339(1)(e) tal-Kapitolu 9
tal-Ligijiet ta” Malta, sabet lill-imputat hati tal-imputazzjonijiet
migjuba kontrih u kkundannatu tliet (3) xhur prigunerija. Ai
termini ta’ Artikolu 383 tal-Kapitolu 9 tal-Ligijiet ta” Malta, 1-
Ewwel Qorti rabtet lill-imputat b’garanzija personali ta’ elfejn
Euro (€2,000) ghal Zmien sena mid-data tas-sentenza u dan billi
ma jimmolestax, ma jdejjagx u ma jingurjax lil parte civile Amanda
Fisher u l-familjari taghha.

Rat ir-Rikors tal-appellant ipprezentat fis-26 ta’ Lulju 2022 fejn
talab lil din 1-Qorti sabiex: “thassar jew tbiddel ai termini tal-Artikolu
419 tal-Kodic¢i Kriminali s-sentenza tal-Qorti tal-Magistrati (Malta)
bhala Qorti ta’ Gudikatura Kriminali moghtija fil-11 ta’ Lulju 2022 fI-
ismijiet: Pulizija vs Steven Kevin Fisher u tillibera lill-imputat minn kull
htija u piena skont il-ligi.”

Rat l-atti u d-dokumenti kollha ta” dan l-appell u ta” dawk fl-
ismijiet I1-Pulizija vs. Steven Kevin Fisher (Numru 358/2022/1
NC) u Il-Pulizija vs. Steven Kevin Fisher (Numru 359/2022/1



360/2022/1 NC

NC), is-sentenzi dwar liema appelli gew moghtija llum minn din
il-Qorti kif preseduta.!

Rat illi dan l-appell ¢ie assenjat lil din il-Qorti kif preseduta fid-9
ta’ Jannar 2023 b’” Assenjazzjonijiet ta’ Kawzi u Doveri” moghti
mis-S.T.O. Prim’Imhallef Mark Chetcuti.

Rat il-fedina penali aggornata tal-appellant ezebita mill-
Prosekuzzjoni fuq ordni tal-Qorti.

Semghet is-sottomissjonijiet finali bil-fomm.
Ikkunsidrat

Illi fir-Rikors tal-Appell tieghu l-appellant jitlob 1i din il-Qorti
thassar jew tibdel is-sentenza moghtija mill-Ewwel Qorti u
tilliberah minn kull htija u piena.

Illi, kif inghad aktar ‘il fuq f'din is-sentenza, din il-Qorti hadet
konjizzjoni tal-atti processwali kollha ta” dan l-appell u tat-tnejn 1-
ohra msemmija, kemm tax-xhieda li nstemghu u kif ukoll tad-
dokumenti pprezentati fihom. Fir-rigward tal-mertu tal-appell li
dwaru ged tinghata din is-sentenza, din il-Qorti tinnota b'mod
partikolari li mir-rapport (Dok. “EZ 2” - a fol. 19 et seq.) redatt mill-
Pulizija jirrizulta 1i fis-6 ta” Lulju 2018 sar rapport minghand il-
parte civile Amanda Fisher fejn stqarret li kienet imbezza” peress li
kien hemm ir-ragel taghha jhabbat fuq il-bieb tar-residenza ta’
ommha f'Haz Zabbar. Meta 1-Pulizija marru fuq il-post sabu
kollox kwiet u kellmu lil parte civile fejn din spjegat li hija
ghaddejja minn proceduri ta” separazzjoni minn mar-ragel taghha.
Il-parte civile spjegat li dakinhar stess hija kienet ghamlet zewg
rapporti ta’” vjolenza domestika li sehhew fir-residenza
matrimonjali taghhom. Tghid 1i l-ahhar in¢ident twieled mill-fatt
li r-ragel taghha ried imur jigbor lit-tifel taghhom ta” hdax il-sena
u li hija opponiet ghal dan. Jigi spjegat li allegatament ir-ragel

1 It-tliet kawzi msemmija kienu qeghdin jinstemghu flimkien quddiem il-Qorti tal-Magistrati
(Malta) bhala Qorti ta” Gudikatura Kriminali.

taghha mar xorta. Mir-rapport jirrizulta li l-appellant mar fir-
residenza tal-kunjata tieghu izda hadd ma fetah u f'dak il-punt
huwa mar mat-tieqa fejn kellmitu bintu. F'dak il-mument huwa
talab sabiex ikellem lill-parte civile u x’hin induna 1i din ma riditx
tkellmu qalilhom 1i sejjer jagbez fuq il-vettura ta” ommhom. Skont
ir-rapport, it-tifla tal-appellant tghid li semghet hoss.

[lli meta I-Pulizija raw il-vettura huma nnutaw marka ta” zarbun
izda ma rawx xi hsara ohra. Meta l-Pulizija daru l-akkwati huma
ma rawx lill-appellant u meta 1-Pulizija tkellmu mal-appellant
huwa kkonferma certu fatti izda qal li ma jiftakarx li kien qabez
fuq il-bonnet tal-vettura tal-parte civile.

Illi fir-Rikors tal-Appell tieghu l-appellant iressaq is-segwenti tliet
aggravji:

e li -Ewwel Qorti ma haditx in konsiderazzjoni bizzejjed tal-
fatti u l-atti kollha li gew ipprezentati quddiemha;

e li l-Ewwel Qorti ma qisitx bizzejjed il-bilan¢ bejn dak li ngieb
bhala prova u dak li seta’ jingieb; u

e lil-piena nflitta hija wahda eccessiva.

Illi waqt is-sottomissjonijiet bil-fomm tieghu, il-konsulent legali
tal-appellant semma wkoll li s-sentenza moghtija mill-Ewwel
Qorti ma kinitx motivata u li sabiex jissussisti r-reat previst taht
Artikolu 251B(1) tal-Kapitolu 9 tal-Ligijiet ta” Malta skont hu jrid
ikun hemm “diga kaz ta’ htija”. Dwar dawn din il-Qorti tinnota li
peress li dawn ma gewx imressqa fir-Rikors tal-appell tal-
appellant, b’hekk il-Qorti ma ghandhiex tqishom.

Illi gabel din il-Qorti tghaddi sabiex taghmel il-konsiderazjonijiet
taghha dwar l-aggravji mressqa mill-appellant fir-Rikors tal-
appell tieghu, din il-Qorti tinnota illi huwa ben maghruf li hija ma
tiddisturbax id-diskrezzjoni tal-Qorti tal-Magistrati sakemm din
tkun waslet ghall-konkluzjoni taghha legalment u ragonevolment.

F'dan irrigward il-Qorti taghmel riferenza ghas-sentenza
moghtija fis-17 ta’ Gunju 2019 fl-ismijiet Il-Pulizija vs. Joseph
Apap (Numru 58/2018) fejn din il-Qorti diversament preseduta
qalet hekk:

“In primis, jinghad 1li hu prin¢ipju stabbilit fil-
gurisprudenza ta’ din il-Qorti 1li din il-Qorti ma
tiddisturbax l-apprezzament dwar il-provi maghmul
mill-Ewwel Qorti jekk tasal ghall-konkluzjoni li dik il-
Qorti setghet ragonevolment u legalment tasal ghall-
konkluzjoni li waslet ghaliha. Fi kliem iehor, din il-Qorti
ma tbiddilx id-diskrezzjoni fl-apprezzament tal-provi
maghmula  mill-Ewwel  Qorti, izda  taghmel
apprezzament approfondit ta’ l-istess biex tara jekk I-
Ewwel Qorti kinitx ragonevoli fil-konkluzjoni taghha.
Jekk din il-Qorti tasal ghall-konkluzjoni li I-Ewwel Qorti,
fuq il-provi 1li kellha quddiemha, ma setghetx
ragonevolment tasal ghall-konkluzjoni li waslet ghaliha,
allura dik tkun raguni valida, sabiex tbiddel dik id-
diskrezzjoni u konkluzjoni.”

Ikkunsidrat

Illi permezz tal-ewwel aggravju l-appellant jilmenta li 1-Ewwel
Qorti naqgset milli tiehu in konsiderazzjoni l-fatti u l-atti kollha
hekk kif esposti quddiemha. Huwa jsemmi kif huwa kien jinqafel
fil-kamra tieghu sabiex jevita diskussjonijiet u jispjega wkoll li
darba minnhom kien gal lil binhom minuri sabiex ma jixtrix is-
sigaretti. Huwa jsemmi l-in¢ident ta” meta huwa kien mar id-dar
u sab lill-parte civile fuq it-telefon u akkuzaha li kienet ged taghmel
phone sex ma’ Gharbi. Ikompli jghid li l-verzjonijiet li tat il-parte
civile jmorru kontra dak li qalet lill-Pulizija spe¢jalment f'dak li
jirrigwarda theddid 1i, skont il-parte civile, hu (l-appellant)
allegatament kien ghamel fil-konfront taghha. Jghid ukoll li
Massimo Calleja minflok ikkonferma l-verzjoni tal-parte civile,
ikkonferma l-verzjoni tieghu (tal-appellant). L-appellant isemmi I-
in¢ident ta’ meta l-mara tieghu marret toqghod ghand ommha u
huwa mar biex jara t-tfal izda ma rnexxilux. Jghid li 1-verzjoni li

tat il-parte civile li huwa qabez fuq il-vettura mhijiex minnha
minhabba li kieku kien ihalli marki. Jghid ukoll li huwa gatt ma
mess u wisq anqgas ghajjar lill-martu quddiem it-tfal.

Ili din il-Qorti tinnota li ma tagbilx ma dak li jghid l-appellant
dwar l-in¢ident odjern u ¢ioe li ma nstabitx hsara fuq il-vettura tal-
parte civile. Forsi hsara ma nstabitx imma mir-ritratti? tidher forma
ta’ zarbuna. Il-fatt li fix-xiehda tieghu l-appellant jghid li ma
jiftakarx dwar il-vettura ma jnagqqas xejn mill-fatt li 1-Pulizija raw
qiegh ta’ zarbun fuq il-vettura u l-provi cirkostanzjali kollha
jippuntaw lejn il-fatt Ii din wettagha proprju l-appellant.

Illi I-appellant jilmenta li I-Ewwel Qorti qaghdet biss fuq ix-xhieda
mressqa minn parti wahda biss. Din il-Qorti tfakkar li hija
prerogattiva tal-Gudikant li fic-cirkostanzi tal-kaz jiddeciedi lil
min jemmen u lil min ma jemminx. F'dan ir-rigward din il-Qorti
taghmel riferenza ghas-sentenza moghtija fl-20 ta” Dicembru 2022
fl-ismijiet Il-Pulizija vs. Vincent Farrugia et (Numru 17/2022) fejn
din il-Qorti diversament preseduta qgalet hekk:

“11. [...] Fil-fatt l-artikolu 638(2) tal-Kodi¢i Kriminali
jghid li xhud wiehed wahdu, jekk emnut, huwa
sufficjenti sabiex fuq ix-xiehda tieghu 1-Qorti tkun tista’
ssib htija. Dan il-principju gie kkonfermat f’'diversi
kazijiet li dawn il-Qrati kellhom quddiemhom fil-passat.?
Jigifieri huwa legalment korrett u permissibbli li Qorti ta’
Gustizzja Kriminali tasal li ssib htija f'persuna akkuzata
fuq ix-xiehda ta” xhud wiehed biss.”

Illi din il-Qorti qrat ukoll ix-xiehda moghtija mill-appellant (a fol
42 et seq.) fejn 1-ewwel u qgabel kollox jammetti li huwa mar id-dar

2 Ara r-ritratti f’ Appell Numru 358/2022/1 NC.

3 Ara fost ohrajn l-appelli kriminali sede inferjuri fl-ismijiet Il-Pulizija vs. Joseph Bonavia
ppreseduta mill-Imhallef Joseph Galea Debono u datata s-6 ta” Novembru 2002; IlI-Pulizija vs
Antoine Cutajar ippreseduta mill-Imhallef Patrick Vella u deciza fis-16 ta” Marzu 2001; I1-Pulizija
vs. Carmel Spiteri ippreseduta mill-Imhallef David Scicluna u deciza fid-9 ta” Novembru 2011; Ara
wkoll Ir-Repubblika ta” Malta vs. Martin Dimech deciza mill-Qorti tal-Appell Sede Superjuri u
ppreseduta mill-Imhallfin Joseph Filletti, David Scicluna u Joseph R. Micallef u datata 24 ta’
Settembru 2004.

tal-kunjata tieghu f'hin tard. Minbarra dan din il-Qorti tinnota li 1-
appellant kien konfuzjonali fix-xiehda tieghu u lanqgas kien cert
dwar xiex kien ser jixhed. Huwa jsemmi videos, recordings u
rapporti 1li allegatament ghamel biex jipprova l-verzjoni tieghu
izda ma pprezenta xejn minn dan. Meta dan jigi mqgabbel ma” dak
li pprezentat il-parte civile u tenut kont ta’ dak li jirrizulta mill-atti
processwali huwa naturali li wiehed jemmen aktar il-verzjoni tal-
parte civile.

Illi mill-provi mressqa din il-Qorti hija tal-fehma li I-verzjoni
moghtija mill-parte civile hija aktar kostanti u verosimili u
konsegwentement fil-fehma ta’ din il-Qorti, -Ewwel Qorti setghet
ragonevolment tasal ghal konkluzjoni li waslet ghaliha u ghalhekk
l-ewwel aggravju qed ikun mi¢hud.

Ikkunsidrat

Illi permezz tat-tieni aggravju l-appellant jilmenta li I-Ewwel Qorti
ma qisitx bizzejjed il-bilan¢ bejn dak li ngieb bhala provi u dak li
effettivament seta’ jingieb. F'dan ir-rigward jaghmel riferenza
ghal dawk l-istanzi fejn il-parte civile allegatament ippruvat
thammiglu r-reputazzjoni spec¢jalment meta allegat li huwa jiehu
d-drogi u wara qalet li hija qatt ma ratu jiehu d-drogi.

Ili din il-Qorti tinnota li minkejja li 1-Prosekuzzjoni ghandha I-
obbligu li tressaq l-aqwa prova hija fid-diskrezzjoni taghha li tara
jekk fil-fehma taghha hija tkun ressqet provi sufficjenti u
tiddeciedi ghandhiex ghalfejn tkompli tressaq il-provi. F'dan ir-
rigward din il-Qorti taghmel riferenza ghas-sentenza moghtija fis-
27 ta’ Ottubru 2022 fl-ismijiet Il-Pulizija vs. Roderick Gerada
(Numu 237/2020) fejn din il-Qorti diversament preseduta qalet
hekk:

“38. Ir-regola procedurali bazi hija dik 1i I-Prosekuzzjoni
trid iggib il-quddiem l-iktar prova shiha u b’sahhitha
nonche’ l-aqwa prova. Izda jekk l-imputat ikun jidhirlu
li I-Prosekuzzjoni kellha ggib xi prova u din il-prova ma
tkunx giet prodotta mill-Prosekuzzjoni, dan ma jkunx

ifisser li minhabba f'hekk il-kaz tal-Prosekuzzjoni jkun
difettuz. Fl-evalwazzjoni tal-kaz li jkollha quddiemha 1-
Qorti trid thares lejn il-kwadru probatorju kollu u mhux
lejn bicciet ta” evidenza megqjusa singolarment u b’'mod
spezzettat. Jekk il-Prosekuzzjoni jkun jidhrilha li bil-
provi li tkun ressqget, hija tkun diga pruvat il-kaz taghha
lii hinn minn kull dubju dettat mir-raguni, il-
Prosekuzzjoni tista’ tieqaf hemm. Imbaghad jispetta lill-
gudikant li jaghmel ezer¢izzju ta’ apprezzament ta’
dawk il-provi u jqis jekk kinux tassew jissodisfaw dak il-
livell ta’ suffi¢jenza probatorja biex jirnexxu b’success 1-
imputazzjonijiet migjuba kontra l-imputat.”

Illi din il-Qorti fliet bir-reqqa 1-atti processwali ta’ din il-kawza u
ta’ dawk iz-zewg kawzi li kienu mexjin maghha. Mhux korrett 1-
appellant meta jghid li 1-parte civile hawdet fir-rigward tal-uzu
minn naha tieghu tad-droga anzi fix-xiehda taghha moghtija fl-1
ta” Marzu 20194 il-parte civile tikkonferma darbtejn 1i hija rat lill-
appellant jaghmel uzu mill-kannabis?.

Illi dwar it-tielet (3) imputazzjoni din il-Qorti rat il-hsara 1i 1-
appellant wettaq fir-residenza taghhom¢ fejn jidher c¢ar li I-
appellant kien lest juza l-vjolenza u ghalhekk fil-fehma ta” din il-
Qorti kienet gustifikata l-parte civile li tibza’ li jista’ jkun ser tintuza
vjolenza fuq il-persuna taghha jew fuq il-proprjeta’ taghha.

Illi tenut kont tal-fatti u tenut kont tal-provi mressqa u kif ukoll ta’
dak li nghad hawn fuq fir-rigward tat-tieni aggravju jsegwi li 1-
Qorti qed tichad l-istess aggraviju.

Ikkunsidrat

Illi fit-tielet aggraviju tieghu l-appellant jilmenta li I-piena erogata
mill-Ewwel Qorti hija harxa wisq u li piena ta” habs effettiv ser
twasslu sabiex jitlef ix-xoghol u ser isibha difficli jhallas il-

4 A fol. 86 et seq. ta” Appell Numru 358/2022/1 NC.
5 A. fol 105 u 106 ta” Appell Numru 358/2022/1 NC.
6 Dok. “SKF 1”- a fol. 15 et seq. ta” Appell Numru 358/2022/1 NC.

manteniment. F'dan ir-rigward din il-Qorti tfakkar li hija ma
tiddisturbax il-piena erogata mill-Ewwel Qorti fejn din il-piena ma
tkunx eccessiva jew zbaljata fil-principju. Il-Qorti taghmel
riferenza ghas-sentenza moghtija fit-22 ta’ Settembru 2016 fl-
ismijiet Il-Pulizija vs. Eric Zammit (Numru 139/2015) fejn din il-
Qorti diversament preseduta qalet hekk:

“Illi gie stabbilit b’'mod kopjuz fil-gurisprudenza illi
qorti ta’ revizjoni bhala regola ma tirrimpjazzax il-piena
moghtija mill-ewwel Qorti b’dik 1i kieku hija - ¢ioe din
il-Qorti - kienet taghti f'dawk i¢-¢irkostanzi kemme-il
darba ma jkunx jirrizulta li I-piena moghtija mill-ewwel
Qorti kienet b'xi mod “wrong in principle” jew
“manifestly excessive”.”

Ili fir-rigward tal-imputazzjonijiet li taghhom instabet htija fl-
appellant mill-Ewwel Qorti, din il-Qorti tinnota li Artikolu 251B
tal-Kapitolu 9 tal-Ligijiet ta’ Malta gie emendat darbtejn minn
dakinhar 1li graw l-imputazzjonijiet addebitati fil-konfront tal-
appellant f'dan il-kaz b’dan illi I-Ewwel Qorti applikat it-terminu
minimu ta’ prigunerija li setghet tikkundannah dak iz-zmien.

Illi din il-Qorti tinnota 1i l-appellant nagas milli jressaq raguni li
permezz taghha jiggustifika ghala l-piena erogata fil-konfront
tieghu ghandha tigi varjata. Tenut kont ta’ dan u mehud in
konsiderazzjonijiet tac-cirkostanzi kollha ta” dan il-kaz u kif ukoll
tal-fedina penali aggornata tal-appellant, din il-Qorti ma tara ebda
raguni valida ghala ghandha tvarja l-piena erogata mill-Ewwel
Qorti bl-ebda mod, la billi, fost l-ohrajn, taghti sentenza ta’
prigunerija t-terminu ta’” liema jkun sospiz u anqas billi
tikkundanna lill-appellant ihallas multa. Ghaldagstant anke it-
tielet aggravju ged ikun michud.

Decide

Ghal dawn il-motivi, il-Qorti taqta” u tiddeciedi billi tichad -
appell imressaq mill-appellant Steven Kevin Fisher u tikkonferma
s-sentenza appellata fl-intier taghha.

Onor. Dr. Neville Camilleri
Imhallef

Alexia Attard
Deputat Registratur

